КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Йöзöс уджöн могмöдан Коми Республикаса веськöдланін йылысь” 

Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис: 

1. Пыртны “Йöзöс уджöн могмöдан Коми Республикаса веськöдланін йылысь” Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ тайӧ шуӧм дорӧ содтӧд серти вежсьӧмъяс (водзӧ – Вежсьӧмъяс).
2. Тайӧ шуӧмыс вынсялӧ сійӧс примитан лунсянь, Вежсьӧмъяслӧн 2 пунктысь  ӧтдор, коді вынсялӧ 2014 вося тӧвшӧр тӧлысь 1 лунсянь.
Коми Республикаса Юралысь                                                               В. Гайзер  
Сыктывкар

2013 вося ӧшым тӧлысь 3 лун 

Коми Республикаса Веськӧдлан котырлӧн 
2013 во ӧшым тӧлысь 3 лунся 459 №-а шуӧм дорӧ
СОДТӦД

“Йöзöс уджöн могмöдан Коми Республикаса веськöдланін йылысь” 2012 во косму тӧлысь 5 лунся 128 №-а Коми Республикаса Веськӧдлан котырлӧн 

шуӧмӧ пыртӧм 
ВЕЖСЬӦМЪЯС
“Йöзöс уджöн могмöдан Коми Республикаса веськöдланін йылысь” 2012 во косму тӧлысь 5 лунся 128 №-а Коми Республикаса Веськӧдлан котырлӧн шуӧмын:
 “Йöзöс уджöн могмöдан Коми Республикаса веськöдланін йылысь” шуӧмӧн вынсьӧдӧм положениеын (содтӧд):

1) 9 пунктын:

а) 2 пунктулын:
“г” пунктув гижны тадзи:
“г”) удж (профессия) бӧрйӧм, удж вылӧ пырӧм, уджсикас серти  велӧдчӧм да уджсикас серти содтӧд тӧдӧмлунъяс босьтӧм могысь йӧзлы уджсикас туйдӧм котыртӧм;”;
“е” пунктув гижны тадзи:
“е) уджсикас серти велӧдчӧм да уджтӧмалысьясӧс уджсикас серти содтӧд тӧдӧмлунъяс босьтӧм вылӧ ыстӧм, тшӧтш мӧдлаын велӧдчӧм вылӧ;”;  
“и” пунктув гижны тадзи:
“и) велӧдчӧмысь прӧст кадӧ 14-сянь 18 арӧсӧдз тыр арлыдтӧм йӧзлы, сьӧкыда удж аддзигӧн уджтӧмалысьяслы, шӧр тшупӧда уджсикаса тӧдӧмлуна да медводдзаысь удж корсьысь 18-сянь 20 арӧсӧдз уджтӧмалысьяслы  недыр кадся удж сетӧм котыртӧм;”;
“л” пунктув гижны тадзи: 
“л) уджтӧмалысьяслы асьнысӧ уджӧн могмӧдӧмын отсӧг, тшӧтш налы, кодъяс урчитанног серти лыддьыссьӧны уджтӧмалысьясӧн да уджсикас серти велӧдчӧма либӧ босьтӧма уджӧн могмӧдан органъясӧн ыстӧмӧн уджсикас серти содтӧд тӧдӧмлунъяс, босьтӧма ӧтпырся сьӧм отсӧг  юридическӧй кывкутысьӧн, ас вылӧ уджалысьӧн либӧ крестьянин (фермер) овмӧсӧн канму пасйысигӧн, а сідзжӧ ӧтчыдысь сьӧм отсӧг регистрация кежлӧ колана кабалаяс дасьтігӧн;”;

б) 5 пунктув гижны тадзи:
“5) индӧ медлӧсялана уджсикас (специальносьт) лыддьӧг уджтӧмалысьяслӧн уджсикас серти велӧдчӧм да уджсикас серти содтӧд тӧдӧмлун босьтӧм вылӧ;”;

в) 29 1 пунктув киритны;

2) 16 пункт гижны тадзи:
“16. Веськӧдланінлӧн котыртан тэчасӧ пырӧны юкӧнувъяс – медшӧр удж туйвизьяс кузя юкӧнъяс:

1) экономика да сьӧм юалӧмъяс кузя;

2) видзӧдан да аналитическӧй удж юалӧмъяс кузя;

3) уджӧн могмӧдан уджтасъяс сӧвмӧдӧм кузя;

4) котыртан да кадрӧвӧй удж юалӧмъяс кузя.

Веськӧдланінлысь тэчассӧ вынсьӧдӧ Коми Республикаса Юралысь.”. 
Третьякова О. 2910 п.

